
ЖАНУАРЛАР САРКОПТОИДОЗДАРЫНЫҢ АҚМОЛА ОБЛЫСЫ
ЖАҒДАЙЫНДА ТАРАЛУЫ ЖӘНЕ  ОЛАРДЫ ЕМДЕУ НӘТИЖЕЛЕРІ

Құрманбаева Д.А.

Соңғы жылдары елімізде мал шаруашылығы мен жеке-меншік шаруа
қожалықтары даму үстінде. Осылардың қарқынды дамуына эктопаразитоздар
тобына жататын саркоптоидоздар кедергі тигізуде.

Саркоптоидоздардың мал арасында жиі тіркелетіндігі мал иелеріне
мәлім. Екіншіден, соңғы жылдары елімізде бұл ауруларға қарсы емдік шара
ретінде тек қана авермектиндерді жеке малға егу арқылы іске
асырылатындығын ескерсек, шет елдік технологиялардан артта
қалғандығымызды көрсетеді. Осыған байланысты саркоптоидоздарды
емдеуде организмнің тұрақтылығына айтарлықтай әсер етпей, табиғи
тәсілдердің көмегімен (препаратты жеммен араластырып беру, теріге арнайы
эмульсияларды тамызу немес жағу) жүргізу ДСҰ тарапынан құпталған.

Сондықтан ауру малдарды емдеуде топтап дәрілеу немесе теріге дәріні
тамызу арқылы уақытты үнемдеу, қосымша қол күшінсіз және мал дәрігері
көмегінсіз қаражатты үнемдеу өзекті болып табылады.

Зерттеу мақсаты: Ақмола облысы жағдайында жануарлардың
саркоптоидоздарының таралуын және емдік препараттарының тиімділігін
анықтау.

Зерттеу материалдары мен әдістері. Жұмыс Ақмола облысы Аршалы
ауданы, «Ижевский» ӨҚ, Астана қаласындағы «Зоолюкс» мал дәрігерлік
емханасы мен  С.Сейфуллин атындағы Қазақ агротехникалық университеті
ветеринариялық медицина кафедрасындағы зертханада орындалды.

Инвазияның экстенсивтілігі мен интенсивтілігі бойынша талдау жасап
оларға баға койылды. Бұл үшін қаладағы жеке-меншік емханалардағы ауру
малдарды тіркеу журналын, сонымен қатар жеке шаруашылықтарды тексеру
жағдайында қойылды.

Кененің морфологиясын анықтау үшін олардың барлық даму сатысында
жиналған материалдарды (теріден алынған қырындылар) Петри табақшасына
700 этил спиртімен бекітіліп, Е.В. Дубинина, Б.Д. Плетнева (1977) әдісімен
кенелердің үстіне Фора-Берлезе ерітіндісін тамызылды. Препараттар 1 ай
бойы 400С температурада термостата кептірілген соң зерттелінді.

Ауру жануарларды емдеу мақсатындағы акарицидтік препараттардан:
суми-Альфа 5%-дық эмульсиясы, авермектин тобы препараттары
пайдаланылды.



Зерттеу нәтижелері. Саркоптозды инвазияның графикалық динамикасы
синусоидты түрде келеді, яғни белгілі бір уакыт аралығында саркоптозды
инвазия қарқындылығының төмендегенін және деңгейінің жоғарылағанын
байқауға болады. Тек бір Астана қаласы бойынша «Зоолюкс» мал дәрігерлік
емханасының есебіне сүйенсек, шамамен 30% жуық жануарлар осы тері
аурумен ауыратыны белгілі болып, диагностикалық іс-шаралар жүргізу
барысында жыртқыш аңдардан осы қышыма қотырдың қоздырғыштары
табылған.

Кесте 1 – Саркоптоидоздың жануарлар арасында таралуы
Жануар түрі Ауырған

жануарлар
саны

Соның ішінде:
саркоптоз псороптоз отодектоз

Ірі қара мал 31 - 31 -
Қой 41 15 26 -
Жылқы 23 17 6 -
Ит, мысық 55 28 13 14

Иттерде  саркоптозға 1айлық кезіндеде зақымдалады, бірақ 6 айдан 1
жасқа дейінгі иттер ауруға биім келеді. Сирек ересектеринде тіркеледі.

Қой мен ешкі саркоптозы ерінде, танау маңында, құлағында басталып,
денесінің басқа бөліктеріне ауысады.

Ірі қара малда саркоптоз сирек кездеседі.
Notoedres кенесінің тудырған ауруы. Кене 0,14-0,45мм, аталық жыныс

мүшесі мен ұрғашысында жыныс тесігі арқа тұстарында орналасқан. Ауруға
ит, мысық, түлкі және адам бейімділік танытады. Мысықта құлақ қалқаны,
маңдай тұсы, мойынның үстіңгі жағы қабынады. Иттерде қышыну белгісі
әлсіз болады.

Жануарлар демодекозын Demodex кенесі тудырады. Ауру дерматит,
гиперкератоз белгілерімен сипатталады. Ауруға ірі қара мал, жылқы, ит,
шошқа, қой бейімділік танытады. Зілді түрде ірі қара мен иттерде өтеді.

2 Кене құрттәрізді, 0,2-0,3мм, аяқтары қысқа үш буынды. Даму
биологиясы. Кене шаш бездерінде және май бездерінде мекендейді. Салған
жұмыртқада 4-6 күнде личинка, 6-9 күннен соң протонимфа, 5-8 күннен соң
телеонимфа, ал 8-10 тәуліктен соң имаго дамиды. Даму ұзақтығы 25-30 күнде
аяқаталады. Кене шоғырланып орналасады. Шаш пен май бездерінде 60-200
кене тіршілік етеді. Иесінсіз 9 тәулікке дейін өмір сүре алады.

Ит демодекозы әдетте 6 айдан 2 жасқа дейінгілерде тіркеледі. Ауру
қабыршақты (жеңіл) және пустулезді (зілді) түрлерінде байқалады.
Алғашқыда ауру ошақтары қабақ, ерін, ұрты, шынтақ пен мойын тұстарында
бастау алады да, біртіндеп бүкіл денеге тарайды. Жүні түсіп, терісі қызарады,
қалыңдайды, жарылады, қотыр басады. Қышыну белгісі болмайды.
Пустулезді ағымында түйіндер дамиды да, секундарлық инфекция
қосарланып аурудың ағымын ауырлатады.

Ірі қара мал демодекозы 6 айдан асқан малда көктем мен жазда тіркеледі.
Мойын, жауырын, кеуде және жон арқа тұстарында диаметрі 2-10мм
түйіндер дамиды. Түйіндердің аузы ашылып ішінен кілегейлі қаншымақ



бөлінеді. Қышыну белгісі байқалмайды. Ауруларды анықтау мақсатында
түйіндердің сықпасын зерттейді.

Қолданыстағы заманауи шет елдік акарицидтік препараттардың
тиімділігін анықтау.

Жануарлар саркоптидозына тәжірибе өткізгенде емдеудің өзіндік тәсілі
мен профилактикасы жүргізілді. 2013 жылдың 7 қазанын бастап 2014 жылың
14 қаңтар айларында жеке-меншік шаруа қожалықтары 57 иттер тексерістен
өтті. Олардың 23-де саркоптоидоздарға тән көрініс тапты.

«Зоолюкс» мал дәрігерлік емханасында 2013 жылдың қазан айынан,
2014 жылдың сәуір айына дейін 216 ит пен мысықтар әр түрлі тері аурулары
бойынша тіркелген. Оның 24 ит саркоптозы, 11 мысық отодектозы тіркелген.

Ақырында, тәжірибеге 18 ит алынды. Ұсынылған дәрілердің ішінде
Сумо-Альфа препараты 9 иттерге зерттеу жүргізілді. Оны зақымдаған теріге
әр 5-6 күн сайын 2-3 рет жағылды. Қалған 9 бас байқау тобында қалды.
Оларға 3%-ды балық майымен араласқан хлорофос тағайындалды. Бүл
ерітіндіні дәл тәжіибелік топтардағы жануарларға жүргізілген әдісті
қолдандық. Барлық жануарларға 1 ай бойы клиникалық байқау жүргізілді.

Тәжірибелік тобындағы жануарларға тағайындаған препарат оңай теріге
жағылды және тез сіңді. Терідегі жарылулар кетіп, тері тегіс және серпімді
болды, сонымен тері және тері жамылғылары қалыпқа келе бастаған. Ал,
бақылау тобына жүргізілген тәсіл емдеу кезінде толық нәтижие бермеді және
ол теріні қалпына келтіру қасиетіне ие бола алмады.

Сонымен қорыта келгенде, саркоптоидоздардың таралуы қарқыны,
Ақмола облысының жергілікті ауқымында қоздырушылардың даму
биологиясындағы кейбір ерекшеліктері мен тиімді заманауи  препараттардың
түрлері ұсынылған емдеу мен алдын алу шаралары белгілі әдістермен
салыстырғанда артықшылығы көп болып келеді.

